
Annwyl Jack,

Diolch am eich llythyr dyddiedig 10 lonawr 2023 yn tynnu sylw at y pryderon a godwyd gan
ddeiseb P-06-1317 Cydnabod pwysigrwydd Cynorthwywyr Addysgu fel asedau pwysig i
ysgolion drwy godi eu cyflog.

Mae Llywodraeth Cymru yn gwerthfawrogi'r gwaith caled y mae staff cymorth mewn
ysgolion yn ei wneud bob dydd, a'u hymroddiad i wella bywydau ein pobl ifanc. Mae
Cynorthwywyr Addysgu yn rhan werthfawr ac annatod o weithlu ysgolion, ac mae ganddynt
rél bwysig i'w chwarae fel rhan o broffesiwn addysg o ansawdd uchel.

Ym mis Chwefror 2022, cyhoeddais Ddatganiad Ysgrifenedig yn amlinellu peth o'r gwaith
sy'n cael ei wneud dros y pum mlynedd nesaf i fynd i'r afael & materion sy’n ymwneud a'r
gweithlu a sicrhau dysgu proffesiynol i gefnogi'r rhai sy'n cynorthwyo addysgu. Bydd fy
swyddogion yn parhau a'r gwaith sy'n mynd rhagddo gyda'n partneriaid, er mwyn gwneud
gwelliannau yn y meysydd canlynol:

y defnydd a wneir o gynorthwywyr addysgu;

mynediad at hyfforddiant a datblygiad proffesiynol,

safoni rolau;

cyflog, fel ystyriaeth tymor hwy i awdurdodau lleol yn seiliedig ar y canlyniadau a
gyflawnwyd uchod.

Mae hwn yn ddarn o waith arloesol iawn a gychwynnwyd gan y llywodraeth ,ac sy'n tynnu
sylw at lawer o'r pryderon a'r materion y mae Cynorthwywyr Addysgu yn eu hwynebu.

Rwy wedi ymrwymo i sicrhau bod gan Gynorthwywyr Addysgu fynediad at ddysgu
proffesiynol o ansawdd uchel fel y”i nodwyd drwy'r Hawl Genedlaethol ar gyfer Dysgu

Proffesiynol. Fodd bynnag, mae cyflogau ac amodau holl staff llywodraeth leol nad ydynt yn
addysgu, gan gynnwys Cynorthwywyr Addysg, yn rhan o'r trafodaethau cenedlaethol ar
gyflogau ar gyfer gweithwyr yr awdurdodau lleol. Mae strwythurau a pholisiau cyflogau staff
cymorth ysgolion, gan gynnwys dyrannu Iwfansau atodol yn parhau i fod o dan gyfrifoldeb
cyflogwyr unigol, boed hynny’n ysgol neu’'n awdurdod lleol. Rwy'n deall bod dyfarniad cyflog
0 £1,925 wedi'i dderbyn ar gyfer pob pwynt cyflog y Cyd-gyngor Cenedlaethol ar gyfer
Gwasanaethau Llywodraeth Leol, sy’'n cyfateb i gynnydd o 10.5% i weithwyr ar y pwynt
cyflog isaf ar gyfer 2022/2023. Ac mae hwnnw’n gam yn y cyfeiriad iawn i'r aelodau
gwerthfawr hyn o'r gweithlu addysg. Er nad oes gan Lywodraeth Cymru unrhyw awdurdod i
ymyrryd yn y materion hyn, byddwn yn parhau i wneud popeth a allwn i sicrhau bod y
gwaith hwn yn mynd rhagddo gyda’n partneriaid.

Rydym yn sylweddoli bod cyflogau a llecliadau staff yn faterion anodd a chymhleth, a
byddwn ni fel llywodraeth yn chwarae ein rhan i sicrhau canlyniad da. Ond, rydym hefyd yn
cydnabod bod hon yn broses hirdymor. Mae swydd-ddisgrifiadau Cynorthwywyr Addysgu yn
cael eu hystyried ar hyn o bryd gan is-griwp Cymdeithas Llywodraeth Leol Cymru (CLILC) y
Grwp Partneriaeth Gymdeithasol ar gyfer Ysgolion, sy'n cynnwys Llywodraeth Cymru,
cyflogwyr awdurdodau lleol ac undebau'r gweithlu addysg. Rydym yn disgwyl iddynt wneud
argymbhellion yn fuan ar sut y gall swydd-ddisgrifiadau fod yn fwy cyson ar gyfer pob
Cynorthwyydd Addysgu. Bydd y gwaith hwnnw hefyd yn ystyried y materion penodol sy’n
wynebu Cynorthwywyr Addysgu mewn Ysgolion Arbennig.

Er mwyn cefnogi Cynorthwywyr Addysgu, rydym hefyd wedi bod yn gweithio gyda Education
Support Partnership (Saesneg yn unig) i gynnig cymorth annibynnol a chyfrinachol i helpu
pobl i ddelio & straen a gorbryder, bwlio, pryderon am eu gyrfa ac am faterion ariannol, ac
amrywiaeth o faterion eraill. Mae’r cymorth hwnnw ar gael i bob aelod o’r gweithlu addysg,
gan gynnwys Cynorthwywyr Addysgu.

Hoffwn gadarnhau unwaith eto fod gan Lywodraeth Cymru ddealltwriaeth glir o'r materion
sy'n wynebu Cynorthwywyr Addysgu, ac rydym yn gwerthfawrogi eu hymroddiad a'u gwaith
caled. Byddwn yn parhau i gefnogi’r gwaith sy’n cael ei wneud i sicrhau gwelliannau o ran
eu cyflog a’'u hamodau.

